
Newid Hinsawdd
Genesis 8:22

-  “Tra mae'r byd yn bod, bydd amser i blannu a chasglu'r cynhaeaf; bydd tywydd oer a thywydd poeth, haf a gaeaf, nos a dydd.”
Genesis 6:5-7

-  Roedd yr Arglwydd yn gweld fod y ddynoliaeth bellach yn ofnadwy o ddrwg. Doedden nhw'n meddwl am ddim byd ond gwneud drwg drwy'r adeg. 6 Roedd yr Arglwydd yn sori ei fod e wedi creu y ddynoliaeth. Roedd e'n teimlo'n ddig iawn am y peth. 7 Felly dyma fe'n dweud, “Dw i'n mynd i gael gwared â'r ddynoliaeth yma dw i wedi ei chreu. Ydw, a'r anifeiliaid a'r adar a phob creadur bach sy'n ymlusgo ar lawr hefyd. Dw i'n sori mod i wedi eu creu nhw yn y lle cynta.”
Exodus 10:21-23
-  21 Yna dyma'r Arglwydd yn dweud wrth Moses, “Estyn dy law i fyny i'r awyr, a gwneud i dywyllwch ddod dros wlad yr Aifft — tywyllwch dychrynllyd!”

22 Felly dyma Moses yn estyn ei law i fyny i'r awyr, ac roedd hi'n dywyll fel y fagddu drwy wlad yr Aifft am dri diwrnod. 23 Doedd pobl ddim yn gallu gweld eu gilydd, a doedd neb yn gallu mynd allan am dri diwrnod! Ond roedd hi'n olau lle roedd pobl Israel yn byw.

Deuterenomium 28:23,24 -  Bydd yr awyr uwch eich pennau fel pres, a'r ddaear dan eich traed yn galed fel haearn. 24 Bydd yr Arglwydd yn gwneud iddi lawio llwch a lludw. Bydd yn disgyn arnoch chi o'r awyr nes byddwch chi wedi'ch difa.
Josua 10:11

-  Wrth iddyn nhw ddianc oddi wrth byddin Israel i lawr y llethr, yr holl ffordd o Beth Horon i Aseca, dyma’r Arglwydd  yn gwneud iddi fwrw cenllysg anferth arnyn nhw.  Lladdodd y cenllysg fwy ohonyn nhw nag oedd byddin Israel wedi eu lladd yn y frwydr.
Marc 4:39

-  Cododd Iesu a cheryddu'r gwynt, a dweud wrth y tonnau, "Distaw! Byddwch lonydd!" Ac yn sydyn stopiodd y gwynt chwythu ac roedd pobman yn hollol dawel.
Luc 21:25

-  25 "Bydd pethau rhyfedd yn digwydd yn yr awyr – arwyddion yn yr haul, y lleuad a'r sêr. Ar y ddaear bydd gwledydd mewn cynnwrf a ddim yn gwybod beth i'w wneud am fod y môr yn corddi a thonnau anferth yn codi.
Exodus 20:8-10

-  8 Cofia gadw'r dydd Saboth yn sbesial.

Mae'n ddiwrnod cysegredig, gwahanol i'r lleill.

9 Gallwch weithio a gwneud popeth sydd angen ei wneud

ar y chwe diwrnod arall.

10 Mae'r seithfed diwrnod i'w gadw yn saboth i'r Arglwydd -

Does neb i fod i weithio ar y diwrnod yma -

chi na'ch meibion na'ch merched,

na'ch gweision a'ch morynion chwaith;

dim hyd yn oed eich anifeiliaid

nag unrhyw un dieithr sy'n aros gyda chi.

Lefiticus 25:1-7
-  1 Pan oedd Moses ar Fynydd Sinai dyma'r ARGLWYDD yn dweud wrtho: 2 “Dywed wrth bobl Israel:  Pan fyddwch chi wedi cyrraedd y wlad dw i'n ei rhoi i chi, rhaid i'r tir gadw Saboth i'r ARGLWYDD a gorffwys. 3 Cewch hau eich had a thrin eich gwinlannoedd a chasglu'r cnydau am chwe blynedd. 4 Ond mae'r seithfed flwyddyn i fod yn Saboth i'r ARGLWYDD — blwyddyn i'r tir orffwys. Does dim hau i fod, na thrin gwinlannoedd. 5 Rhaid i chi beidio casglu'r cnwd sy'n tyfu ohono'i hun, na'r grawnwin o'r gwinlannoedd sydd heb eu trin. Mae'r tir i gael gorffwys yn llwyr am flwyddyn. 6 Ond mae'n iawn i unigolion fwyta beth sy'n tyfu ohono'i hun — chi'ch hunain, y dynion a'r merched sy'n gaethweision, y bobl sy'n cael eu cyflogi gynnoch chi, ac unrhyw un o'r tu allan sy'n aros gyda chi. 7 Mae yna i'ch anifeiliaid ei fwyta hefyd, a'r anifeiliaid gwylltion sy'n byw ar y tir.

